
BOSHLANG‘ICH SINF DARSLIKLARI — HUSNI XULQIMIZNI SHAKLLANTIRUVCHI
MANBA SIFATIDA

Annotatsiva. Maqolada boshlang ‘ich sinf ona tili va o ‘qish savodxonligi darsliklarining o ‘quvchi
shaxsini ma ‘naviy-axloqiy jihatdan tarbiyalashdagi o ‘rni tahlil gilinadi. Darsliklardagi mamlarning mav-
zuiy mazmuni, hajmi, bezatilishi va didaktik imkoniyatlari ilmiy-amaliy asosda yoritilgan. Tadgigot xarak-
ter tarbiyasi va ijtimoiy o ‘rganish nazariyalari asosida boyitilgan bo ‘lib, darslik orqali o ‘quvchilarda hus-
ni xulgni shakllantirish masalasiga alohida e tibor qaratilgan hamda amaliy tavsiyalar asosli keltirilgan.

Kalit so‘Zlar: darslik, matn, ma naviyat, husni xulq, boshlang ‘ich ta’lim, didaktika, ta’lim, tarbiya,
bezak, illyustratsiya, o ‘quvchi, metodika, xarakter tarbiyasi, ijtimoiy o ‘rganish nazariyasi.

yuebHnurax. 1akdce ocoboe eHumanue yoeneHo 8oNpocy Gopmuposanus 000po2o xapakxmepa y Yuauuxcs
NOCPeOCcmeoM Y4eOHUKA U OAHbI NPAKMUYECKILE PeKOMEHOAYUN.

PRIMARY SCHOOL TEXTBOOKS AS A SOURCE FOR DEVELOPING GOOD CHARACTER

Annotation. This article analyzes the role of primary school textbooks on native language and
reading in the spiritual and moral development of students. Using a scientific and practical framework, the
thematic content, length, format, and didactic potential of texts in textbooks are examined. The study is
further grounded in character-education and social-learning theory. Particular attention is also paid to
the development of good character in students through textbooks, and practical recommendations are
provided.

Keywords: textbook, text, spirituality, good character, primary education, didactics, education,
upbringing, formatting, illustration, student, methodology, character education, social learning theory.

Kirish. Boshlang‘ich ta’lim tizimi o‘quvchi shaxsining shakllanishida hal qgiluvchi bosqich hisobla-
nadi. Aynigsa, ona tili darsliklari bolalarda nafaqat nutq ko‘nikmalarini, balki ma naviy-axloqiy sifatlami
ham shakllantiradi, shu ma’noda darsliklar “ma’naviy tarbiya vositasi” sifatida qaralishi lozim. Darsliklar-
dagi matnlar orqali o‘quvchilarda yaxshilik, mehr-ogibat, vatanparvarlik, halollik kabi fazilatlar shakllan-
tiriladi, bu esa ta’lim mazmunini nafaqat axborot beruvchi, balki tarbivalovchi tizim sifatida ko‘rishni tago-
zo etadi.

Mavzuning dolzarbligi milliy darajada ham tasdiglangan: O‘zbekiston Respublikasi Vazirlar Mah-
kamasining 2019-yil 31-dekabrdagi 1059-qarori bilan tasdiglangan “Uzluksiz ma’naviy tarbiya” konsepsi-
yasi yosh avlodda vatanga sadogat, mehr-oqibat, mas’uliyat kabi tayanch fazilatlarni bosqichma-bosqich,
jumladan, boshlang‘ich sinf davridan boshlab shakllantirishni davlat siyosati darajasiga ko‘targan [6], shu
bois boshlang‘ich sinf darsliklarining mazkur vazifani qay darajada bajarayotganini ilmiy tahlil gilish alo-
hida ahamiyat kasb etadi.

Mavzuga oid adabiyotlarning tahlili. Boshlang‘ich ta’lim va darslikshunoslik sohasida bir gator
olimlar tomonidan ilmiy izlanishlar olib borilgan. Jumladan, darslik mazmuni va uning tarbiyaviy ahami-
yati masalalari[1;7;8] tadqiq etilgan. Pedagogik tadqiqotlarda darslik fagat bilim manbayi emas, balki
shaxsni tarbiyvalovchi vosita sifatida qaraladi [3;78-b.]. Shuningdek, zamonaviy tadqiqotlarda darslik dizay-

205



ni, illyustratsiyalari va matn hajmi o‘quvchilarning qabul qilish jarayoniga ta’sir qiluvchi muhim omil sifa-
tida baholanadi. Ma naviy tarbiya masalasining milliy zaminini Sh.Mirziyoyev belgilab bergan bo‘lib, unda
ma’naviyat millat taraqqiyotining tayanch omili sifatida ko‘rsatilgan [5]. D.Abdullayeva tadqiqotida bo‘-
lajak boshlang‘ich sinf o‘gituvchilarining ma naviy-ma’rifiy ishlarni tashkil etishdagi ilmiy-nazariy asos-
lari ochib berilgan, bu esa darslik orqali amalga oshiriladigan tarbiyaviy jarayonning o‘qituvchi omili bilan
uzviy bog‘ligligini ko‘rsatadi [1].

Nazariy asos. Tadqiqotning nazariy negizini ikkita xorijiy psixologik-pedagogik nazariya tashkil
ctadi, ular darslik matnlari orqali husni xulq shakllanishi mexanizmini chuqurroq tushunishga xizmat qiladi.
Birinchisi — Tomas Likonaning xarakter tarbiyasi nazariyasi bo‘lib, unga ko‘ra axloqiy tarbiya uch o°zaro
bog‘liq tarkibiy gismdan iborat: axlogiy bilim (nima yaxshi-yu nima yomonligini anglash), axlogiy tuyg‘u
(vaxshilikka ichki ehtiyoj va qoniqish hissi) va axloqiy xatti-harakat (bilim va tuyg‘uning amaliy xulqda
namoyon bo‘lishi) [3]. Ushbu model darslik matnlarini baholashda foydali mezon bo‘la oladi: samarali tar-
biyaviy matn o‘quvchida nafagat tushuncha (masalan, rostgo‘ylik nima ekanini bilish), balki hissiy muno-
sabat va xulqiy ko*nikmani ham shakllantirishi lozim.

Ikkinchisi — Albert Banduraning ijtimoiy o‘rganish nazariyasi bo‘lib, unga ko‘ra, bola xulqgni bevosi-
ta tajriba orqali emas, balki atrofdagi namunaviy obrazlarni kuzatish, esda saqlash va takrorlash orgali ham
o‘zlashtiradi [2]. Ushbu nazariya darslik gahramonlarining tarbiyaviy ahamiyvatini ilmiy asoslaydi: adabiy
gahramon ganchalik yorgin va bolaga yaqin tasvirlansa, uning xulg-atvor namunasi sifatida o‘zlashtirilish
chtimoli shunchalik yuqori bo‘ladi.

Darslik bezatilishi — matn-illustratsiya uyg‘unligini baholashda Richard Mayeming multimediali
o‘qitish nazariyasidan foydalanish mumkin. Inson axborotni vizual va verbal kanallar orqali parallel qayta
ishlaydi, shu bois matn bilan uyg‘unlashgan, ortiqcha yuklamasiz rasm ta’lim samaradorligini oshiradi, no-
muvofiq yoki ortiqcha bezak esa aksincha idrok etishni givinlashtiradi [4].

Tadqiqot metodologiyasi. Magolada quyidagi metodlardan foydalanildi: tahlil va sintez; qiyosiy
tahlil; pedagogik kuzatish; didaktik modellashtirish, yuqorida keltirilgan xarakter tarbiyasi va ijtimoiy o°r-
ganish nazariyalari tahlil uchun konseptual asos sifatida qo‘llanildi; boshlang‘ich sinf darsliklari mazmuni
ilmiy-nazariy jihatdan o‘rganildi, ulaming tarbiyaviy imkoniyatlari tahlil gilindi.

Tahlil va natijalar.

1. Darslik matnlarining mazmuniy xususiyatlari. Boshlang‘ich sinf darsliklaridagi matnlar, avvalo,
o‘quvchi yoshiga mos bo‘lishi lozim: gisqa, tushunarli va ta’sirchan bo‘lishi kerak. Aynigsa, tarbiyaviy
mazmunga ega matnlar ustuvor ahamiyat kasb etadi: mehnatsevarlik, do‘stlik, rostgo‘yvlik mavzusidagi
matnlar bolalar ongiga tez ta’sir qiladi va ularning xulg-atvorida namoyon bo‘ladi.

2. Matn hajmining didaktik ahamiyati. Darslikdagi matnlar hajmi o‘quvchining qabul qilish imkoni-
yatiga mos bo‘lishi zarur. Juda katta hajmli matnlar digqatni susaytiradi, kichik matnlar esa mazmunni to‘-
lig ochib bermasligi mumkin. Shuning uchun optimal hajmdagi matnlar tanlanishi metodik jihatdan muhim
hisoblanadi [1;25-b.].

3. Darslik bezatilishining psixologik ta’siri. Darslik dizayni, ranglar, illustratsivalar o‘quvchi qiziqi-
shini oshiradi. Ilustratsiyalar matn mazmunini to‘ldirib, uning tushunishini osonlashtiradi. Psixologik tad-
qiqotlar shuni ko‘rsatadiki, rangli va chiroyli bezatilgan darsliklar bolalarda o‘qishga nisbatan ijobiy muno-
sabatni shakllantiradi [4;56-b.]. Bu holat Mayerning matn-rasm uyg‘unligi prinsipi bilan ham izohlanadi
[4].

4. Husni xulqgni shakllantirishda darslikning roli. Darsliklardagi matnlar orqali o*quvchilarda quyi-
dagi fazilatlar shakllanadi: odob-axloq; vatanparvarlik; mehr-ogibat; mas’uliyat. Bu jarayonda aynigsa ba-
diiy matnlar muhim ahamiyat kasb etadi. Likonaning xarakter tarbiyasi modeli nuqtayi nazaridan, bunday
matnlar samarali bo‘lishi uchun ular fagat axloqiy tushuncha bermasdan, o‘quvchida hissiy kechinma uy-
g‘otishi va xulgiy namunani taklif etishi lozim [3].

5. llustratsiva va matn uyg‘unligi. Matn va rasm o‘rtasidagi uyg‘unlik o‘quv materialini samarali
o‘zlashtirishga xizmat giladi. Agar rasm matn mazmuniga mos kelsa, o‘quvchi uni tezroq anglaydi, bu bo-
rada multimediali o‘qitish nazariyasi ko‘rsatadiki, so‘z va tasvirning mazmunan bir-birini to‘ldirishi xoti-
rada saqlanishni sezilarli darajada yaxshilaydi [4].

6. Darslikning umumiy hajmi va tuzilishi. Darslikning umumiy hajmi ham muhim omildir: ortigcha
yuklama o‘quvchida charchoqni keltirib chigaradi, shuning uchun darslik mazmuni ixcham va tizimli bo°li-
shi lozim.

7. Amaliy natijalar. Tadqiqotlar shuni ko‘rsatadiki, mazmunan boy va estetik jihatdan puxta ishlan-
gan darsliklar o‘quvchilarning: o‘qishga qiziqishini oshiradi; nutqini rivojlantiradi; ma’naviy kamolotini
ta’minlaydi.

8. Darslik matnlarining tarbiyaviy-psixologik ta’siri. Boshlang‘ich sinf o‘quvchilarida gabul gilish
jarayoni, avvalo, emotsional-obrazli tafakkurga asoslanadi, shuning uchun darsliklardagi matnlar nafagat
axborot berish, balki hissiy ta’sir ko‘rsatish xususivatiga ham ega bo‘lishi lozim. Psixologik tadgiqotlarga
ko‘ra, bolalar badiiy va hayotiy vogelikka yaqin matnlarni tezroq gabul giladi va ular orqali berilgan g°o-
yalarni o‘z xulg-atvoriga singdiradi [4;62-b.]. Shu nuqtayi nazardan, darsliklarda qahramonlar obrazi orgali
namunaviy xulg-atvorni ko‘rsatish samarali hisoblanadi — buni Banduraning ijtimoiy o‘rganish nazariyasi
kuzatish, eslab qolish, takrorlash va rag‘batlantirilish zanjiri orgali ilmiy izohlaydi [7].

9. Milliy qadriyatlami singdirishda darslikning o‘mi. Darsliklar orqali milliy an’ana va gadriyatlarni
singdirish muhim vazifalardan biridir; ona tili darsliklarida xalq og‘zaki ijodi namunalari, magol va matal-
lar, rivoyatlardan foydalanish o°quvchilarning milliy o°zligini anglashini kuchaytiradi. “Kattani hurmat qil,
kichikka izzatda bo‘l” kabi mazmundagi matnlar orqali bolalarda ijtimoiy munosabat madaniyati shakl-
lanadi, bu ularning kelgusi ijtimoiy faoliyatida muhim ahamiyat kasb etadi [3;91-b.]. Bunday matnlar “Uz-
luksiz ma’naviy tarbiya” konsepsiyasida belgilangan vatanga sadoqgat va mehr-oqibat kabi tayanch fazilat-
larni shakllantirish vazifasini ham amalda ro‘yobga chiqaradi [7].

10. Darslik va nutq rivojlanishi o‘rtasidagi bog‘liglik. Darsliklardagi matnlar o‘quvchilar nutqini ri-
vojlantirishda asosiy manba hisoblanadi. Matnlarni o‘qish, qayta hikoya qilish, savollarga javob berish or-
qali bolalarning: lug‘at boyligi; nutq madaniyati; fikrlash qobiliyati rivojlanadi; dialogik va monologik
nutqni shakllantirishda matnlar asosiy didaktik vosita sifatida xizmat qiladi [1;58-b.].

11. Interaktiv yondashuv va darslik mazmuni. Zamonaviy ta’limda interaktiv metodlar muhim o‘rin
tutadi. Shu nuqtayi nazardan, darsliklarda fagat matn emas, balki savol va topshiriglar, ijjodiy mashqlar;
muammoli vaziyatlar ham berilishi magsadga muvofiq, bu o‘quvchilarni faol fikrlashga undaydi va ular-
ning mustaqil bilim olish ko‘nikmalarini rivojlantiradi.

12. Darsliklarda vizual materiallar samaradorligi. Illyustratsiyalar, sxemalar va jadvallar o‘quvchilar-
ning vizual xotirasini faollashtiradi, boshlang‘ich sinfda rasmlar orqgali tushuntirish samarali hisoblanadi.
Tadgiqgotlar shuni ko‘rsatadiki, matn va vizual material uyg‘unligi bilimni o‘zlashtirish darajasini sezilarli
darajada oshiradi [4;70-b.].

13. Darsliklarni takomillashtirish muammolari. Amaliy kuzatishlar shuni ko‘rsatadiki, ayrim darslik-
larda: matnlar hajmi ortigcha; illyustratsivalar mazmunga to ‘lig mos emas; mashglar tizimi yetarlicha ishlab
chigilmagan, bu ta’lim samaradorligiga salbiy ta’sir ko‘rsatadi, shuning uchun darsliklarni ishlab chigishda
kompleks yondashuv talab etiladi.

Xulosa va takliflar. Tadqiqot natijalariga ko‘ra, quyidagi xulosalarga kelindi: darsliklar o‘quvchi
shaxsini shakllantiruvchi muhim vosita hisoblanadi; matn mazmuni tarbiyaviy ahamiyatga ega bo‘lishi lo-
zim, darslik bezatilishi estetik talablarga javob berishi kerak, matn hajmi o‘quvchi yoshiga mos bo‘lishi za-
rur.

Yugoridagi tahlillardan kelib chiqib, quyidagi ilmiy xulosalami bayon etish mumkin. Birinchidan,
boshlang‘ich sinf darsliklari o‘quvchi shaxsini har tomonlama rivojlantiruvchi kompleks vosita hisoblana-
di, u nafaqat bilim beradi, balki tarbiyalaydi va shakllantiradi. Ikkinchidan, darsliklardagi matnlar mazmu-
nan boy, tarbiyaviy jihatdan ta’sirchan va yosh xususiyatlariga mos bo‘lishi zarur. Uchinchidan, darslik be-
zatilishi va vizual materiallar o‘quvchilarda qizigish uyg‘otuvchi muhim omildir. To‘rtinchidan, interaktiv
topshiriglar va ijodiy mashglar darslik samaradorligini oshiradi. Beshinchidan, tadqiqot jarayonida qo‘lla-
nilgan xarakter tarbiyasi va ijtimoiy o‘rganish nazariyalari shuni ko‘rsatadiki, darslik matnining tarbiyaviy
samarasi uning faqat axloqiy bilim berishida emas, balki o‘quvchida hissiy munosabat uyg‘otishi va amalda
taqlid qilish uchun yorqin namuna (gahramon obrazi) tagdim etishida namoyon bo‘ladi. Shu bois darslik
mualliflari matn tanlashda ushbu uch omilni bilim, tuyg‘u va xulqiy namuna — birgalikda hisobga olishi
magsadga muvofiqdir.

Takliflar. Darsliklarda milliy qadrivatlarga asoslangan matnlar ulushini oshirish; illustratsiya va
matn uyg unligini ta’minlash, o‘quvchilami mustaqil fikrlashga undaydigan topshiriglar sonini ko*payti-
rish, darsliklarni ishlab chiqishda pedagogik va psixologik yondashuvlami integratsiya gilish; zamonaviy
axborot texnologivalari bilan uyg‘unlashgan darslik modellarini yaratish; darsliklarda badiiy matnlar ulu-
shini oshirish, illustratsiyalarni mazmunga mos tanlash, husni xulgni shakllantiruvchi maxsus mashglar ish-
lab chiqish; darsliklarni yaratishda psixologik omillarni hisobga olish, darslik matnlarini loyihalashda xa-
rakter tarbiyasi nazariyasining bilim—tuyg ‘u—xatti-harakat modelidan metodik vosita sifatida foydalanish.

207






